
Svim medijima – dostavlja se
Stranke na vlasti otvoreno krše zakone
Stranke na vlasti su već postigle dogovor i raspodijelile vodeće funkcije u institucijama koje bi trebalo da su nezavisne od vlasti, čime se javno krše zakoni, a institucije zadužene za nadzor nad radom vlasti otvoreno stavljaju pod kontrolu vodećih stranaka
Banja Luka, 13. januar 2012. – Transparency International Bosne i Hercegovine (TI BiH) smatra da su dogovori i raspodjele pozicija u državnim agencijama po stranačkoj liniji nelegalne, te da bi institucije morale biti nezavisne, a ne da ih političke stranke raspoređuju između sebe.
Naime, mediji su objavili vijest kako su stranke već između sebe podijelile ključne funkcije u institucijama kao što su Centralna izborna komisija BiH, Agencija za prevenciju korupcije i koordinaciju borbe protiv korupcije, Agencija za razvoj visokog obrazovanja i osiguranje kvaliteta, Ured za revizuju poslovanja institucija BiH, Ured za razmatranje žalbi, itd. 

TI BiH podjseća da se među pomenutim agencijama nalaze i institucije koje provode ključne antikorupcijske zakone, a da bi one morale biti potpuno oslobođene od stranačke kontrole, te da im je i zakonom garantovana nezavisnost. 
Iako je i do sada bilo jasno da se mnoge od ovih institucija nalaze pod političkom kontrolom stranaka na vlasti, ovakva javna raspodjela funkcija u ključnim institucijama dokaz je da stranke prije svega ne žele omogućiti njihovo nesmetano funkcionisanje, dok s druge strane ne mare za zakone koje same donose. Ovakvo ponašanje stranaka poptuno uništava demokratski sistem i onemogućuje nadzor nad radom vlasti, s obzirom na to da institucije koje su zadužene za to stavljaju pod stranačku kontrolu. Ono što je posebno poražavajuće je da se time zakoni javno i otvoreno krše, dok u isto vrijeme izostaje reakcija institucija i javnosti.

TI BiH stoga apeluje na parlament, kao i na predstavnike pomenutih institucija da pokušaju spriječiti ovaj otvoren udar na institucionalni sistem, te da se omogući transparentan izbor čelnika institucija na način kako je to propisano zakonom.

